5-SINF ONA TILI DIKTANT
(umumtalim maktablari uchun)
Ijodkor mehnati

	Shoir har kuni aqalli bitta she’r yozishi kerak, adib har kuni aqalli bitta sahifani to`ldirishi kerak, degan gaplar yuradi.
	Chindan ham tikuvchi har kuni aqalli bitta ko’ylak  tikadi. Oshpaz har kuni aqalli bir qozon osh damlaydi. Novvoy har kuni aqalli bir tandir non yopadi…. Shunday ekan, shoir nega har kuni aqalli bitta she’r yozmasligi kerak?
Shunaqa-ku… Tikuvchi do`kondan tayyor mato olib, tayyor bichim bilan ko`ylak tikadi. Oshpaz bozordan tayyor  masalliq olib, tayyor qozonda osh damlaydi. Novvoy kappondan tayyor un olib, tayyor tandirda non yopadi….
	Qalamkash  esa, “mato” bilan “bichim”ni  ham, “masalliq” bilan “qozon” ni ham, “un” bilan                                “tandir”ni ham o’zi yaratishi kerak. Boshqalar bor joydan bor qilsa, ijodkor yo’q joydan bor qiladi. Buning uchun esa, Xudo bergan iste’dod, Xudo ko`ngliga solgan ilhom kerak!

BAHOR QAYTMAYDI
Bo'ston qishlog'iga og'ir-vazmin qadamlar bilan kuz kirib keldi. Tumanlik qo'ynida jimgina mudragan tonglar, ilk sovuq og'ushida junjikkan seryulduz oqshomlar boshlandi. Havoga yelpig'ichday qat-qat bulutlar chiqdi. Quyoshning iliq, tansiq nurlari odamlarga xush yoqadigan bo'lib qoldi. Havoda ananas isi aralash yong'oq xazonlarining o'tkir hidi gurkiradi. Yoz bo'yi meva tugish dardida yashnagan bog'lar, shodon shovillagan terakzorlar hayotning mangu, beshafqat haqiqati oldida o'ychan, g'amgin bosh egdi. Chor atrof yaproqlarning mungli shivir-shiviriga to'ldi.
Sumbula tug'di. Qishloqni halqaday o'rab oqayotgan anhor birdan tiniqlashdi. Telba to'lqinlar endi jilovlanib, yuvosh bo'lib qoldi.
Odamlar qilichini ko'tarib kelayotgan qishdan cho'chiganday shosha-pisha harakatga tushdilar. Kimdir chorbog'idan o'tin arraladi, kimdir qo'shnisining tom suvog'iga hasharga chiqa boshladi.
Hamma yagona bir tashvish bilan - kuz tashvishi bilan turib, kuz tashvishi bilan yotadigan bo'ldi.  

Ilimning afzalligi

Qadimgi Yunonning eng buyuk faylasufi Arastu o'limiga yaqin o'g'lini chaqirib shunday debdi:
- Bolajonim, o'z umrimni ilm-u hikmatning sirlaridan voqif bo'lish yo'lida sarf qildim. Ilm-u 
hikmat nuri bilan juda ko'p tugunlarni yechdim, ammo o'limga kelganda chora topolmadim. 
Senga qiladigan vasiyatim shuki, o'g'lim, mol-davlat orqasida orttirgan izzat- obro'da baqo yo'q. 
Izzat-hurmat, shon-sharaf ilmda. Ilm orqasida qo'lga kiritilgan shon-sharaf fano va zavolni 
bilmaydi, davlat va siyosatning o'zgarishi unga ta'sir qilmaydi.
O'g'lim, shohlar sening otangni ilmi tufayli ulug'lashdi, bo'lmasa, otang ham ular qaramog'idagi 
bir odam edi. Shohlar tobeligidagi odamlar shohlarga ta'zim qilishadi va sig'inishadi. Obidlar va 
ma'budlar orasida yer bilan osmoncha farq bor.
    Otangning ilmi bo'lmaganda, uning podshohlar uchun kitob ortilgan eshakdan farqi qolmasdi. 
Ularga sig'inadigan va xizmatini bajo keltiradigan bir g'ulom bo'lar edi, xolos.
Izzat-ehtiromga loyiq bo'lay, nomim abadiy qolsin desang, ilm orttir! (Muhammad Avfiy)

KO`CHA ODOBI
“Ko`cha odobi” deganda nimani tushunmoq kerak?
“Ko`cha odobi”, eng avvalo, kiyina bilish va odamlar orasida o`zini xushxulq tutishdan boshlanadi. Darhaqiqat, ko`chaga chiqqan kishining bosh kiyimidan tortib, oyoq kiyimigacha tartibli bo`lishi ham odoblilik belgisidir.
Bobokalonlarimiz udumida “Ko`cha odobi” haqida ushbular alohida ta’kidlanadi: 
[bookmark: _GoBack]Ko`chaga chiqish uchun uyda ekaningda tayyorgarlik ko`r. Kiyim–kechagingga e’tibor qil. Hammasi joyidami, tozami? Kiyinib bo`lgach, oynaga qara, sochingni yaxshilab tarashni unutma. Dasro`molsiz uydan chiqma. Darvoqe u yurish turishda unchalik arzimas narsaday ko`rinsada, odob nuqtai nazaridan katta ahamiyatga ega. Tajribali shifokorlarning yozishicha, yo`talgan va aksa urganda og`izdan 40000 ga yaqin mikrob viruslari otilib chiqarkan. Bu mikroblar og`izdan juda katta tezlikda otilib chiqqani uchun, 3 metr atrofga va undan ko`proqqa bemalol tarqalar ekan. Ana endi, sinfda yoki odam tiqilinch bo`lgan avtobusdagi bitta bemor odamning qancha odamlarga kasallik (tarqatib) yuqtirishini bir tasavvur qilib ko`ringa! Lekin to`rt qavat qilib buklangan bitta dasro`molcha o`sha mikroblarning 24-25 foizini to`sib qolar ekan.
Ko`cha-ko`yda, mahallada, xoh katta, xoh kichik kishi oldidan besalom o`tma, yoniga salomsiz borma. Xalqimizda yana bir qadimiy odat bor – bu ota-ona va katta yoshdagilarning izzat – ikromini o`rniga qo`yib, hurmatini joyiga keltirishdir. Sen ham unga chuqur amal qil. Keksalarni ko`rganda, qo`lingni ko`ksingga qo`yib salom ber, qariyalar qo`lidan yukini olib, og`irini yengil qil, suhbatlashayotganda aralashma, ularga gap yoki luqma tashlama, ular o`rtasidan kesib o`tma, o`rin bo`shatish ham odoblilik nishonasidir. Bu ibratli odatlarni bir nafas ham unutmaslik lozim, sababi sen ham erta-indin shu yoshga yetasan!
Shoir Abduqodir Bedil aytganidek, “Keksalarni etsang azizu izzat, seni ham keksaygach etishar hurmat”. O`zingdan kichiklarga doimo yordam qo`lingni cho`z.
Ko`cha-kuyda kamsuqum, kamtar bo`l. Bordi-yu , xafaqon kishini ko`rsang, xursand qilishga, kayfiyatin ko`tarishga intil.
“Ko`cha odobi”da, ayniqsa, muomila va til madaniyati muhim o`rin tutadi. Doimo xushmuomila bo`l, shirinzabonlikka intil. Xalqning “Sevdirgan ham til , bezdirgan ham til” maqolini doimo yodda tut.

She’riyatmiz malikasi
           Zulfiya opa deganda, daf’atan  ko’z  oldimizda turfa chechaklar bilan ziynatlangan bir chaman zor  namoyon bo’ladi . Zulfiya opa qahramon, ulkan jamoat arbobi , murabbiy va mu-
harridir. Shoira  o’z  suhbatlarida, maqolalarida  o’zlarini g’oyatda kamtar tutib, kam  ijod qilganliklarini chiroyli bir nadomat bilan aytib turadilar .
           Mamlakatimizning eng nomdor adiblari Zulfiya opaga she’r bag’ishlaganlar  yoki asarlarida opaning nomlarini ko’p  bora  ehtirom bilan zikr etganlar. Ular qatorida Nikolay 
Tixonov, Mirzo Tursunzoda, Chingiz Aytmatov , Rasul Hamzatov, Mustay Karim kabi siymolarning  nomlarini keltirish mumkin. Adabiy davralarda Zulfiya opaga juda katta 
mehr bilan boqib, u kishini “ she’riyatimiz malikasi “ deb atab keladilar . Opaning hayot jasorati esa qalamkashlar uchun go’zal va afsonaviy  mavzu bo’lib kelayotir .
          Xalqimiz hayoti sadoqat va vafo bilan yo’g’rilgan farzandini, albatta, ardoqlaydi .

                                                               Hamid Olimjon
O'zbek adabiyotining yorqin siymolaridan biri Hamid Olimjon jo'shqin lirik shoir, yozuvchi, mohir dramaturg, otashin publitsist, tarjimon, atoqli jamoat arbobi edi. U o'zining nasriy, lirik, dramatik asarlari, adabiyotshunoslikka doir hamda publitsistik maqolalari va tarjimalari bilan o'zbek adabiyoti tarixida katta o'rin tutadi. Ayniqsa, uning bahor va baxtni kuylab yozgan asarlari - «O'rik gullaganda», «Baxtlar vodiysi», «Bahorni sog'inganda», «Daryo kechasi», «Ishim bordir o'sha ohuda», «G'uncha yanglig' burkanib», «G'azal» va boshqalar musiqaga boy, sehrli, ohangdor she'rlardir.
    «Hamid Olimjon tug'ma va nodir talant edi, - deb yozgan edi Mirtemir. - Uning qonida, o'zligida, ko'z   qorachig'ida, to'qson ikki tomirida tug'ma bir zukkolik, shoirona bir sajiya, bilgichlik, burrolik, nurbaxshlik, yorqin qalb, odob ayon, peshanasida va yirik ko'zlarida ulug'lik ochiq-oydin edi. Uning bilmagani oz, o'qimagani kam edi. Hammadan, har narsadan xabardor, qisqaroq aytganda, chin ma'nosi bilan o'qimishli qalamkash edi».

Suv- muqaddas ne’mat
       
                 Suv- yerda eng ko’p tarqalgan suyuqlik hisoblanadi. U, asosan, sayyoramizning uch butun o’ndan ikki qismini egallagan. Dengiz va okeanlardan jamlangan. Ko’l va daryolar, Arktika va Antarktida muzlari ham suvdan iborat. Suv havoda bug’ ko’rinishida ham bo’ladi. Bulut ham suv. Hatto odam tanasining deyarli 2/3 qismi ham suvdan tashkil topgan. U har bir tirik organizm hayoti uchun o’ta zarurdir. 
                  Suvdan samaraliroq foydalanish uchun suvni boshqarish qurilmalariga  ega bo’lgan suv omborlari barpo qilinadi. Suv omborlari maxsus kanallar orqali ko’llarga ulanishi mumkin. Suv omborlaridagi suv hajmi sun’iy ravishda nazorat qilinadi. 
                 Daryolarda doim suv oqadi. Doim oqavergan suv daryo qirg’og’ini  va tubini yuvib ketadi. Bu jarayon “erroziya ” yoki “yemirilish” deyiladi. 
                 Aysberg – bu suvda suzib yuruvchi ulkan muz bo’lagidir. Aysberglar  dengiz tubiga cho’kmaydi, chunki muz suvdan yengil. Aysbergning faqat yeng ustki qismi suv yuzida ko’rinib turadi. Suv ostida esa uning ko’rinib turganidan bir necha barobar katta ulkan qismi bo’ladi. 
                 Yer kurrasidagi umumiy suv miqdori o’zgarmaydi. Okean, dengiz, daryo va ko’l yuzidagi suvlar bug’lanib, bulutlar hosil bo’ladi. Ular esa yomg’ir yoki qor bo’lib yog’ib, yana yer va okeanlarga tushadi. 
                 Yer yuzida aholi iste’mol qiladigan toza suv miqdori brogan sari kamayib bormoqda. Odamlar sanoat ehtiyojlari uchun mo’ljallangan suvdan ko’proq foydalanmoqdalar. Aksariyat hollarda korxonalar chiqindilari bilan suv ifloslanmoqda. Injenerlar suvni tozalashning turli usullarini topmoqdalar. Mamlakatimizda chiqindilar va oqava suvlarni suv havzalariga oqizish taqiqlangan. Har doim esingizda bo’lsin : suvni asrang, uni isrof qilmang. 
                 Suv, ayniqsa, O’zbekiston sharoitida aziz. Chunki respublikamizda qishloq xo’jaligi asosan sug’oriladigan yerlardadir. Bu birinchi navbatda million gektarlab paxta maydonlari, polizlar va bog’-u rog’lar. Suv uchun kurash – hayot uchun kurashdir. 

                                                                         ( “Bolalar ensiklopediyasi”dan )
                                                                                  



8-SINF ONA TILI (IJODIY BAYON)
(umumtalim maktablari uchun)
2-VARIAT

Vatan nima ?
          Odamning shakl- u shamoyili, bo`-yu – basti, ko`rinishi, jussasi, tusi  ko`z qarashlari, yurish – turishi, ovozi, tarovati, xullas, ichki va tashqi dunyosi u tavallud topgan, unib – o`sgan va kamolatga еtgan joyga monand bo`ladi. Еtti iqlim kishilari еtti xildir. Olis shimoliy o`lkalarning axolisi sayyoramizning bеlbog`i bo`lmish еr ekvatori mintaqalarida yashovchilaridan far qlanadilar.  Hatto bir irqqa mansub- u turli mintaqalarda yashovchi millatlar xam ko`rinishidan farqlanadilar  Masalan, Ozarbayjonlar bilan Uyg`urlar tashqi qiyofalari jihatidan ham tafovut qiladilar. Dеmak, odam o`z Vataninig bir zarrasidir.
         Xo`sh, Vatan nima ? Nima uchun ona- Vatan dеydilar ?
Bizningcha, kurrayi zamiimiz butun Еr yuzida yashayotgan еtti milliarddan ziyod xalqlar uchun Vatan bo`lsa, har bir xalq uchun taqdiran va tarixan ato etilgan hamda chеgaralangan xudud ona- Vatandir.
     Vatan atamasi aslida arabcha bo`lib, ona yurt ma'nosini bildiradi. Vatan tushunchasi kеng ma'noda va tor ma'noda ham qo`llaniladi. Bir xalq vakillari jamul – jam yashab turgan, ularnin ajdodlari azaldan istiqomat qilgan hudud nazarida tutilsa, bu kеng ma'nodagi tushunchalardir. Kishi tug`ilib o`sgan uy, mahalla, qishloq  nazarida tutilsa, bu tor ma'nodagi tushunchalardir. O`zbеklarda palonchi Vatanli bo`ldi, dеyilganda o`sha odam uy-joyli boshpanali bo`ldi. dеgan ma'noni anglashiladi. Hazrat Alishеr Navoiy  Vatan tushunchasini Ona yurt, o`rin, tug`ilib o`sgan joy, maskan, manzil ma'nolarida ishlatganlar. Shuningdеk, Vatan kalimasi badiiy adabiyotda ko`chma ma'noda ko`ngil mulkinin maskani tarzida ham  qo`llaniladi. 
      Vatan tushunchasi tarix davomida ijtimoiy – iqtisodiy taraqqiyot munosabati bilan o`zgarib, kеngayib, rivojlanib, boyib kеtgan. Masalan,Ibtidoiy jamoa tuzimining sharoitida muayyan qabila yashagan joy o`sha qabilaning yurti sanalgan Jondosh va tildosh qabilalarnin uzviy ittifoqidan elat paydo bo`lgan, elat yashagan hudud el dеb atalgan. Masalan o`zbеk xalq  dostonlarida chambil  eli  iborasi  ko`p uchraydi. Muayyan hudud doirasida markaziy boshqaruvnin paydo bo`lishi bilan  Vatan tushunchasi elat,yani xalq va davlat tushunchalarini o`ziga qamrab olgan. Xalqning tili, madaniyati, iqtisodiy turmushi, ruhiy va ruxoniy ma'rifiy va ma'naviy ravnaq topib borishi natijasida shu xalqqa mansub kishilar orasida mushtarablik shakllanadi. Xalq  bilan millat o`rtasida  birinchi va birlamchi farq shundaki, millat vakillarida uyushqoqlik, jipslik, birdamlik, hamjixatlik, maslak va e'tiqodda yagonalik, o`zaro manfaatdorlik,  bog`liqlik va aloqadorlik,bugungi turmush va kеlgusi maqsadlarda uzviy xalq vakillaridagidan ko`ra kuchli, qudratli bo`ladi. Kishilik taraqqiyotining bugungi bosqichida ijtimoiy guruhlarning eng rivoj topgan bo`g`inlari – bu millatdir. Shuning uchun xam xozirgi kunda o`ziga jahondagi 202 davlatni  birlashtirgan eng nufuzli xalqaro uyushma Birlashgan Millatlar Tashkiloti dеb ataladi. O`zbеkiston Rеspublikasi o`zbеk millatining Vatanidir. Bu O`rinda davlat  va Vatan ayni bir ma'noni ifodalaydi, yani O`zbеkiston Rеspublikasi dеganimizda Vatanimizni tushunamiz. Vatan dеganda O`zbеkiston Rеspublikasini idrok etamiz. 
                                                  (A. Ibrohimov “ Yorug`lik “  kitobidan )        

CHUG’URCHUQ
     Oldindan  aytib  qo’yay,  men  boshqa  qushlar  singari  foy-
daliman .  Ko’pchilik  meni  zararkunanda  deb  hisoblaydi.  To’g’risi,gilos-u  olcha,  uzumni  ko’rsam  o’zimni  to’xtata  olmayman.  Lekin  ko’proq  hashorat  va  qurt-qumursqalar  bilan qornimni  to’yg’izaman.  G’arbiy  Yevropada,  Shimoliy  Ameri-
kada, Janubiy-G’arbiy  Osiyoda  qishlayman. O’zbekistonga  fevral  oyining  oxirlarida  uchib  kelaman.  Aprel -may  oylarida  4 tadan  6 tagacha  tuxum  qo’yaman. Polaponlarim  14-15 kunda  tuxumdan  chiqishadi.  Ularni  ikki  hafta  tinimsiz  turli xil  hashoratlar  bilan  boqaman.  Sentabr,  oktabr  oylarida  yana  qishlash  uchun  o’zga  yurtlarga  uchib ketaman.  
       Hurmatli  yosh  do’stim! Biz, chug’urchuqlar,  in  topishga
qiynalamiz .  Bizga  tezroq  inlar  yasa!  Hozir  ayni  payti. Biz  siz – yosh   tabiatsevarlar  yasagan  inlarni  juda  yaxshi  ko’ramiz.

Markaziy Osiyo

O`zbekiston O`rta Osiyoning bir qismidir. O`rta Osiyo esa Markaziy Osiyoning tarkibiy qismi hisoblanadi. U Kaspiy dengizdan Yapon dengizigacha yetti ming kilometr va shimoldan janubgacha bir yarim ming kilometr cho`zilib ketgan bo`lib, yer yuzi quruqligining ulkan maydonini egallagan . Tibet tog`i bu katta o`lkani janubiy dengizlar ta’siridan pana qilib turgan bo`lsa, shimoldan Oltoy va Sayan tog`lari, Xingan tog`i Shimoliy muz okeani ta’siridan himoya qiladi.Tyanshan esa Markaziy Osiyoni ikkiga – g`arbiy va sharqiy qismlarga ajratadi. G`arbiy qismda asosiy maydonni Turon pasttekisligi, sharqiy qismda esa Buyuk Xitoy tekisligi egallagan.
Pomir va Tyanshanning keng muzliklari Amudaryo, Sirdaryo va Zarafshon singari yirik daryolar hosil bo`lishiga imkoniyat yaratgan va bu ajoyib o`lkaga hayot olib kelgan. O`rta Osiyo daryolari ichida Amudaryo eng sersuv bo`lib, u o`rtacha suv sarfi bo`yicha Dneprdan 1,2 baravar, Dondan esa uch baravar ustun turadi.

Hadisi Sharif va islomning boshqa muqaddas kitoblarida ilm ezgulik, poklik, insonlarni turli ofatlardan asrovchi vosita sifatida qaraladi. Ilm – bu hikmat, poklik ramzi, ilmsizlik jaholatdir, deb uqtiriladi.
          Ilm --  imon-e’tiqoddir va ular egizak sanaladi. Har qanday ilmli kishi esa o’z bilimiga amal qilgan holda odamlarga to’g’ri  yo’l ko’rsatib, maslahat bermog’i lozim. Ilm-u hikmatlar o’tkinchi bir narsa emas, u uzoq yillar insonlar bilan birga yashaydi. 
	Hikmatlarda ilmli kishi mevali daraxtga o’xshatiladi. Ilm kishilarni odillik va odamiylikka undaydi. Suv yer chanqog’ini qondirganidek, ilm ham kishilarga ezgulik,yaxshilik keltiradi.
	Ilm va hikmat o’rganmoq mo’min kishining yuksak fazilatidir. Chunki ilm-kishilarga tayanch, rahnamo, zeb-u ziynat.
	Ilm - sahroda do’st, hayot yo’llarida tayanch, yolg’iz damlarda yo’ldosh, baxtiyor daqiqalarda rahbar, qayg’uli onlarda madadkor.                                           
 (115 so’z. “Oz-oz o’rganib dono bo’lur”)

KIYIKCHA
Sahro go`zallari bo`lgan kiyiklar bir- biri bilan inoq yashashadi. Lekin tashvishlari ham yo`q emas, ularni xavf- xatar doimo ta`qib etib turadi. Ular bo`ri bilan chiqisha olishmaydi. Shu boisdan ikki kiyik dam olyapti-yu, uchinchisi hushyor turib qo`riqchilik qilyapti.
Mana, kiyik birdan sergaklanib, quloqlarini ding qilib, ko`zlari besaramjonlandi. Bir nuqtaga uzoq tikilib qoldi. Nimanidir sezdi… Allaqanday sharpa… U bezovtalanib bir oyog`ini yerga tap- tap urdi, yotgan kiyiklar ustidan u yoqdan- bu yoqqa dikirlab sakrab, ularni yaqinlashayotgan xavfdan ogohlantirdi. Uyqusi buzilgan kiyiklar ham  sergakla- nishdi.  Hammalari u yoq- bu yoqqa alanglashdi- da, qochishga tushishdi. Iz olib kelayot -gan narsa chindan ham bo`ri edi, ko`rib qolib, darhol ta`qib etishga tushdi.
Bo`ri ovni qo`lga kiritish ilinjida bor kuchi bilan quvar, yetib olishga tirishardi. Kiyiklar esa jon talvasasida  sahroning ich- ichiga kirib borishardi.
Bo`ri ta`qibi borgan sari kuchaydi. Kiyikcha toliqa boshladi. Shu sababli ancha ortda qoldi. Ota- onasi unga qaramay qochishardi. Kiyikcha ota -onasidan bir umr ajralib qolayotgandek his qildi o`zini. “Nega bunday qilishyapti..? Meni, yolg`iz bolasini, tashlab ketishyapti- ya! Nahotki rahmlari kelmasa, qoldirib ketishga ko`ngillari dosh bersa? Holimga achinishmasa? Hoy, biroz sekinroq yursanglar-chi! Butunlay toliqib qolayozdim- ku! Oyijon, otajon! Nahot, menga qaramay, ketib qolsalaring! Picha sabr qiling,yetib olay! Tashlab ketmanglar!..
O`z  kuchini yig`ib, jon- jahdi bilan yugurdi. Lekin oyoqlari sira ilgari bosmasdi. Negadir orqaga tortayotgandek tuyulardi unga. Shu lahzada uning xayoliga bir fikr keldi. “Ota- onam izidan borish shartmi menga? Ular- ku, menga sira qarashmay qochishyapti. Men ham boshqa yo`ldan qochsam nima qipti?” Quyuq saksovulzor duch kelishi bilan kiyikcha o`zini shu panohgoh urdi- yu, arang jon saqlab qoldi. Bo`ri uni nazardan yo`qotdi va ota- onasini quvishda davom etdi. (286 so`z).
TOPSHIRIQ:
Matn asosida reja tuzing va tushunganlaringizni bayon qiling. Sahro   go’zlining    harakatini  qanday   izohlaysiz?

YAXSHIDAN BOG` QOLADI
Ko`klam kunlarining birida Sulton Husayn saroyda yolg`iz o`tiraverib, zerikib ketibdi- da, ancha vaqtdan beri Mir Alisherdan darak bo`lmadi, borib holidan bir xabar olib kelay deb, do`sti yashaydigan mahallaga yo`l olibdi.
Borib qarasa, Mir Alisher yeng shimarib bog`ida ishlayotgan ekan. Buni ko`rgan sulton Husayn otidan tushib do`sti bilan so`rashgach:
-Hormang, do`stim! Nega shoirlar majlisida ko`rinmay qoldingiz desam,
bog`bonlikni pesha qilibsiz-da! – debdi.
Mir Alisher belbog`i bilan peshonasidagi terini artar ekan: 
-Ko`klam kelsa, ko`chat ek, degan ekan mashoyixlar. Shu bog`dagi qurigan
olmalarni qo`porib tashlab, o`rniga uch- to`rt tup yong`oq ekayapman, - deb javob beribdi. 
          -Ey do`stim- ey, qariganda  bog` qilishning sizga nima keragi bor, axir? Siz bilan men yoshimizni yashab, oshimizni oshagan bo`lsak, bu yong`oqlaringiz qachon hosilga kiradi- yu, siz qachon mevasidan yeysiz? Oxir umringizda mana  shu  bog`dagi mevalar- ning boriga qanoat qilib, soya- salqinda tinchgina g`azal bitib o`tiravermaysizmi?
           -Do`stim, yaxshidan bog` qoladi, degan naqlni eshitganmisiz? Men bu ko`chat- larni o`zim uchun emas, mana shu mahallamiz ko`chalarini changitib  yurgan bolakakay- lar, balkim ularning ham bolalari uchun ekyapman. Bir kun kelib, shu ko`chatlarning har biri azim daraxt bo`lib, hosil bera boshlasa, odamlar uning mevasidan totib ko`rishganda, “Bu bog` Mir Alisherdan qolgan!” – deyishsa, shuning o`zi menga har qanday ne`matdan lazzatliroqdur, - deb javob beribdi.
Bu gaplarni eshitgan Sulton Husayn Mir Alisherning saxovatiga qoyil qolib, unga bir hamyon to`la tilla chiqarib beribdi. Mir Alisher tillaga qarab turib:
Ana ko`rdingizmi, do`stim! Ekayotgan ko`chatlarim hozirdanoq hosil bera boshladi, - deya kulib qo`yibdi.
Sulton Husayn Mir Alisherning hozirjavobligiga yana bir bor qoyil qolgan ekan.
(“El desa Navoiyni” kitobidan)
TOPSHIRIQ:
 Ko`chat ekish, bog` yaratish borasidagi kuzatishlaringizdan foydalanib, bayon yozing

8-SINF ONA TILI DIKTANT
(iztisoslashtirilgan maktablar uchun)
1-variant
Avеsto
         “Avеsto” zardushtiylik dinining muqaddas kitobi bo`lib, uning ilk sahifalari Zardusht tomonidan VII – asrning oxirlarida Amudaryo sohillarida yaratilgan. Kеyinchalik janubiy Eronda otashfarastlik dining ulamo – kohinlari tomonidan to`ldirilib takomillashtirilgan. Bu kitob 12 000 ho`kiz tеrisiga bitilgan. Makеdoniyalik Iskandar Sharqni zabt etganda uning nodir nusxasini Elladaga eltib  kеrakli joylarni tarjima qildirgan. 
    “ Avеsto ” ning Vatani O`rta Osiyo va unga chеgaradosh yurtlardir. 
   “ Avеsto ” zardushtiylikning muqaddas kitobi bo`lishi bilan birga, ilm – fan, hayotning barcha sohalari bo`yicha mukammal ma'lumot bеradigan ulkan, eng ko`hna manba hisoblanadi. Grеk olimi Plini “ Avеsto ” ni 2 million baytdan iborat ( eramizdan oldingi III – asrda )dеgan edi.Biz undan O`rta Osiyo, Eron, Ozarbayjon xalqlarining eng qadimgi marosimlari:urf odat, e'tiqod, ibodat paytida qiroat qiladigan oyatlari, diniy ma'rosimlarida ijro etadigan qo`shiqlari, minglab xalq ohanglari xaqida ma'lumot olamiz. Bundan tashqari kitobda qadimgi xalq og`zaki ijodiga taalluqli yagona syujеtli – dostonlardan parchalar mavjud. 
       Shuningdеk, “ Avеstoda” eramizdan oldingi  ikkiminginchi yillardan tortib to oltinchi asrlargacha bo`lgan davrdagi O`rta Osiyo va Eron  xalqlari tarixiga doir, Sirdaryo va Amudaryo sohillarida yashaydigan xalqlarning ijtimoiy turmushiga oid ma'lumotlar bor.Chunonchi, kitobda shu sarzaminda istiqomat qilgan xalqlarning kasbkori, savdo- sotig`i, qo`shni xalqlar bilan munosabatlari bayon qilingan, har – bir kasb, hunar egasinin jamiyatda tutgan o`rni alohida qayd etilgan dеhqonlar bilan chorvadorlar jamiyat moddiy nе'matlarini yaratuvchilar sifatida ta'riflangan.
       

                ( H. Homidiy. “ Ko`hna sharq darg`alari ” kitobidan )   


8-SINF ONA TILI DIKTANT
(iztisoslashtirilgan maktablar uchun)
2-variant
Munosib javob
O‘tmishda ovi yursa ham davi yurmay, tobora kambag‘allashib borayotgan bir dehqon yo‘l chetida o‘ylanib tursa, faqirgina yo‘lovchi o‘tib qolibdi. Shunda dehqon:
— Ey donishmand, nima eksam, men boyib ketaman? — deb maslahat so‘rabdi.
Yo‘lovchi unga piyoz ekishni tavsiya etibdi. Qarangki, notanish yo‘lovchining gapiga kirgan dehqon o‘sha yili chindan ham boyib ketibdi. Shodligidan bosar-tusarini bilmay qolgan dehqonga yana o‘sha odmigina yo‘lovchi uchraganida:
— Ey gado, nima eksam, men yanada boyib ketaman? — deb ikkinchi marotaba murojaat qilibdi.
Shunda u yana bir ekinning nomini aytib, yo‘lida davom etibdi. Falakning gardishini qarangki, keyingi yili dehqonning omadi chopmay, ilgarigidan ham kambag‘allashib ketibdi.
Bundan g‘oyatda g‘azablangan dehqon haligi yo‘lovchini sabrsizlik bilan kuta boshlabdi. Nihoyat, u tanish yo‘lovchi bilan duch kelibdi va:
— Ey, notovon yo‘lovchi, nega meni aldading? Sening gapingga kirib, yanada boyish o‘rniga butkul kambag‘allashib ketdim-ku! — deb g‘azab qilibdi.
— O‘zingni bos, — debdi yo‘lovchi, — birinchi yili sen menga «donishmand» deb murojaat qilding. Men senga donishmandning javobini berdim. Natijada sen boyib ketding. Keyingi safar esa menga «gado» so‘zini munosib ko‘rding va men senga gadoning javobini berdim, — degan ekan ...
(Shaxsiy kuzatishlaringiz va rivoyatdan olgan xulosalaringizni qo`shib ijodiy bayon yozing)



